Latin Lit I
Catullus: Selected Poems

Catullus 1
Cui dōnō lepidum novum libellum
āridā modo pūmice expolītum?
Cornēlī, tibi:  naque tū solēbās
meās esse aliquid putāre nūgās
iam tum, cum ausus es ūnus Ītalōrum
omne aevum tribus explicāre cartīs
doctīs, Iuppiter, et labōriōsīs.
Quārē habē tibi quidquid hoc libellī
quālecumque; quod <ō> patrōna virgō,
plūs ūnō maneat perenne caeclō.

Catullus 2
Passer, dēliciae meae puellae,
quīcum lūdere, quem in sinū tenēre,
cui prīmum digitum dare appetentī
et ācrīs solet incitāre morsūs,
cum dēsīderiō meō nitentī

cārum nescio quid lubet iocārī,
et sōlāciolum suī dolōris,
crēdō, ut tum gravis acquiēscat ārdor;
tēcum lūdere sīcut ipsa possem
et trīstīs animī levāre cūrās!

Catullus 3
Lūgēte, ō Venerēs Cupīdiēsque
et quantum est hominum venustiōrum:
passer mortuus est meae puellae,
passer, dēliciae meae puellae,
quem plūs illa oculīs suīs amābat.
Nam mellītus erat suamque nōrat
ipsam tam bene quam puella mātrem,
nec sēsē ā gremiō illius movēbat,
sed circumsiliēns modo hūc modo illūc
ad sōlam dominam usque pīpiābat;
quī nunc it per iter tenebricōsum

illūc, unde negant redīre quemquam.
At vōbis male sit, malae tenebrae
Orcī, puae Omnia bella dēvorātis;
tam bellum mihi passerem abstulistis.
Ō factum male!  Ō miselle passer!
Tuā nunc operā meae puellae
flendō turgidulī rubent ocellī.

Catullus 5
Vīvāmus mea Lesbia, atque amēmus,
rūmōrēsque senum sevēriōrum
omnēs ūnius aestimēmus assis!
Sōlēs occidere et redīre possunt:
nōbīs cum semel occidit brevis lūx,
nox est perpetua ūna dormienda.
Dā mī bāsia mīlle, deinde centum,


dein mīlle altera, dein secunda centum,
deinde usque altera mīlle, deinde centum;
dein, cum mīlia multa fēcerīmus,
conturbābimus illa, nē sciāmus,
aut nē quis malus invidēre possit,
cum tantum sciat esse bāsiōrum.

Catullus 11
Fūrī  et Aurēlī, comitēs, Catullī,
sīve in extrēmōs penetrābit Indōs,
lītus ut longē resonante Eōā
	tunditur undā,
sīve in Hyrcānōs Arabasve mollēs,
seu Sagās sagittiferōsve Parthōs,
sīve quae septemgeminus colōrat
	aequora Nīlus,
sīve trāns altās gradiētur Alpēs,
Caesaris vīsēns monimenta magnī,

Gallicum Rhēnum horribile aequor ulti
	mōsque Brittannōs,
omnia haec, quaecumque feret voluntās
caelitum, temptāre simul parātī,
pauca nūntiāte meae puellae
	nōn bona dicta.
Cum suīs vīvat valeatque moechīs,
quōs simul complexa tenet trecentōs,
mūllum amāns vērē, sed identidem omnium
	īlia rumpēns;
nec meum respectet, ut ante, amōrem,
quī illius culpā cecidit velut prātī
ultimī flōs, praetereunte postquam
	tāctus arātrō est.

Catullus 31
Paene īnsulārum, Sirmiō, īnsulārumque
ocelle, quāscumque in liquentius stagnīs

marīque vastō fert uterque Neptūnus,
quam tē libenter quamque laetus invīsō,
vix mī ipse crēdēns Thŷniam atque Bīthŷnōs
līquisse campōs et vidēre tē in tūtō.
Ō quid solūtīs est beātius  cūrīs,
cum mēns onus repōnit, ac peregrīnō
labōre fessī vēnimus larem ad nostrum,
dēsīderātōque acquiēscimus lectō?
Hoc est quod ūnum est prō labōribus tantīs.
Salvē, ō venusta Sirmiō, atque erō gaudē
gaudente, vōsque, ō Lŷdiae lacūs undae,
rīdēte quidquid est domī cachinnōrum.

Catullus 36
Annālēs Volusī, cacāta carta,
vōtum solvite prō meā puellā.
Nam sānctae Venerī Cupīdinīque
vōvit, sī sibi restitūtus essem

dēsīssemque trucēs vibrāre iambōs,
ēlēctissima pessimī poētae
scrīpta tardipedī deō datūram
īnfēlīcibus ūstulanda lignīs,
et hoc pessima sē puella vīdit
iocōsē lepidē vovēre dīvīs.
Nunc, ō caeruleō creāta pontō,
quae sānctum Īdalium Ūriōsque apertōs
quaeque Ancōna Cnidumque harundinōsam
colis quaeque Amathunta quaeque Colgōs
quaeque Dyrrachium Hadriae tabernam,
acceptum face redditumque vōtum,
sī nōn illepidum neque invenustum est.
At vōs intereā venīte in ignem,
plēni rūris et īnficetiārum
annālēs Volusī, cacāta carta.



Catullus 51
Ille mī pār esse deō vidētur,
ille, sī fās est, superāre dīvōs,
quī sedēns adversus identīdem tē
	spectat et audit
dulce rīdentem, miserō quod omnīs
ēripit sēnsūs mihi: nam simul tē,
Lesbia, espexī, nihil est super mī
	<vōcis in ōre,>
lingua sed torpet, temuis sub artūs
flamma dēmānat, sonitū suōpte
tintinant aurēs, gemīnā teguntur
[bookmark: _GoBack]	lūmina nocte.
Ōtium, Catulle, tibī molestum est;
ōtiō exsultās miniumque gestīs;
ōtium et rēgēs prius et beātās
	perdidit urbēs.
